
Aktsomhetsvurdering 2023

Oppsummering

Formål

Dette dokumentet beskriver Transferd sitt arbeid med å kartlegge, forebygge og gjere greie for
korleis vi handterer eksisterande og potensielle negative konsekvensar av vår verksemd, våre
leverandørkjedar og verksemda til våre forretningsforbindingar. Rapporten er basert på OECD sine
retningslinjer for aktsomhetsvurdering og omhandlar tema: Menneskerettigheiter, sysselsetting og
forholdet mellom partane i arbeidslivet, miljøvern, bestikkelse og korrupsjon, offentleggjering av
opplysingar og forbrukarinteresser.

Formålet med aktsomhetsvurderinga er å unngå at vår verksemd fører eller bidrar til negativ
påverknad på menneske, miljø og samfunn, og forsøke å hindre negativ påverknad som følgje av vår
verksemd og tenester.

Vi skal etterleve internasjonale standardar for arbeidsvilkår, menneskerettigheiter og
samfunnsmessige forhold, med mål om å oppnå berekraftige og inkluderande leverandørkjeder.

Om Transferd

Namn på selskapet Transferd AS

Adresse hovudkontor Storehagen 4, 6800 Førde
Omsetnad i rapporteringsåret (NOK) 186 000 000
Antall tilsette 119

Organisering og driftsområdet
Transferd AS er eit konsern som består av selskap i transportbransjen og i samsvar med Nasjonal
transportplan 2018-2025 skal vi bidra til eit transportsystem som er berekraftig, fremjar verdiskaping
og bidreg til omstilling i lavutslippssamfunnet. For at vi skal kunne bidra til å nå desse måla og
samtidig behalde  konkurransekrafta, er vi nøydd til å utvikle og tilpasse oss ein berekraftig
forretningsmodell som er rusta for framtida.  

Samsvar av lover og forskrifter
Transferd høyrer til bransjen landtransport og gjennomfører regelmessig samsvarsvurdering, der
selskapet vurderer om dei lovbestemte krava blir følgt i praksis. Leiinga har ein årleg gjennomgang av
lover og forskrifter, samt krav og forventningar frå våre interesseparter.

Plan for samsvarsvurdering

Steg Ansvarleg Aktivitet Referanse

1 Kvalitetsansvarleg Setje i verk ein årleg gjennomgang av kvalitetsystem relatert til
gjeldande lovar og krav for selskapet. Gjennomgangen skal utførast og
rapporterast til leiinga sin gjennomgang.

Stikkord for gjennomføring:

 Gjennomgang av siste års samsvarsvurdering
 Gjennomgang av nye og endra krav i lover og

myndigheitskrav
 Gjennomgang av endringar på rutine eller praksis i løpet av

året, i samband med aktivitetar som er relatert til
myndigheitskrav

 Gjennomgang av avvik som viser brot på lover eller
myndigheitskrav

 Gjennomgang av rapportar frå interne eller eksterne
revisjonar som har avdekka avvik i samband med
etterleving av myndigheitskrav.

Rutine lovar og
myndigheitskrav.

Rutine leiinga sin gjennomgang

2 Kvalitetsansvarleg Setje i verk ei samsvarsvurdering av krav frå interne og eksterne
interesseparter ved:

 Internrevisjon
 Gjennomgang av samsvarsmatrise
 Det skal vurderast om det er risiko knytt til avdekking av

eventuell mangel på samsvar

Metode for vurdering av samsvar

Aktivitet Ansvarleg
Verksemda har gjennomgått avdekka lover, forskrifter og eigne
krav som er relevant for verksemda sine aktivitetar. Dette er
nedfelt i verksemda si samsvarsvurdering.

Dagleg leiar
Kvalitetsleiar
Nestleiar
Teknisk leiar

Verksemda ser på kvar lov og forskrift om det er spesielle krav som
bør framhevast, og spesifiserer kva metode vi nyttar for å
kontrollere at vi er i samsvar.

Dagleg leiar
Kvalitetsleiar
Nestleiar
Teknisk leiar

Verksemda abonnerer på automatisk varsling om endringar i dei
aktuelle lover og forskrifter. Ved endringar vert samsvarsvurdering
oppdatert fortløpande.

Kvalitetsleiar

Samsvarsvurdering blir gjennomgått i leiarmøte ei gong i kvartalet. I
den grad det blir avdekka endringar/manglar, blir
dokumentasjonen i styringssystemet endra/forbetra

Dagleg leiar
Kvalitetsleiar
Nestleiar
Teknisk leiar

Transferd AS føljer lover, forskrifter og andre nemningar. Dersom vi
fråvik det, blir det avdekka i avvik. Ein skal då gjere tiltak for å rette
det opp.

Dagleg leiar
Kvalitetsleiar
Nestleiar
Teknisk leiar

Samsvarsevaluering

Dato Evaluering Gjennomgått av
04.04.23  Gjennomgang av siste års samsvarsvurdering

 Gjennomgang av nye og endra krav i lover og
myndigheitskrav

 Gjennomgang av endringar på rutine eller praksis i løpet av
året, i samband med aktivitetar som er relatert til
myndigheitskrav

 Gjennomgang av avvik som viser brot på lover eller
myndigheitskrav

 Gjennomgang av rapportar frå interne eller eksterne
revisjonar som har avdekka avvik i samband med etterleving
av myndigheitskrav.

Leiargruppa

04.04.23  Kvar er vi i samsvar?
 Kva skal vi vere i samsvar med?
 Kvar gjenstår det tiltak?

Leiargruppa

Resultatet blir dokumentert i Samsvarsvurdering Transferd, som det er årleg ekstern revisjon på
gjennom ISO 14001 sertifisering. Resultatet for 2023 syner at vi er i samsvar.

Drift og prosessar
Innkjøp

Vi kjøper inn køyretøy, dekk, drivstoff, uniformer, kjemikaliar, IT- og kontorutstyr. Miljøaspektet ved
våre innkjøp er forbruk av råvarer, CO2-utslepp, forbruk av vatn, energi og kjemikaliar.
Miljøpåverknaden vår er auka utslepp til luft, jord og vatn. Vår innsats for å redusere
miljøpåverknaden er høge krav til nyaste standard på materiell. Vi vel dekk som produserer mange
kilometer. Vi vurderer miljøkrav/teknologi ved innkjøp av drivstoff. Vi set miljøkrav til våre
leverandørar. Vi søker dei mest miljøvenlege og samtidig beste kjemikaliane, og testar ut
miljøvenlege alternativ.

Planlegging av tur

Vi har ei planavdeling som jobbar kontinuerleg med å optimalisere rutene og vognparken vår, og
bemanne riktig for å unngå mest mogeleg posisjonskøyring. Ved planlegging av tur er det utslepp av
CO2 som er vårt største miljøaspekt, der miljøpåverknaden er auka utslepp til luft, jord og vatn.

Uttak av lastebil

Når vi har uttak av vognene våre, er det energiforbruk, forbruk av råvare og utslepp av CO2 sin er
våre største miljøaspekt. Miljøpåverknaden er skade og auka utslepp til luft, jord og vatn. For å
redusere vår miljøpåverknad har vi fokus på å tidsavgrense bruk av tilleggsvarmarar og innføre ulike
tiltak for å redusere tid på tomgang.

Køyring med lastebil

Aktivitet som bidrar til miljøpåverknad i forbindelse med køyring av lastebil er; rutekøyring,
tomgangskøyring, skade, dekkslitasje, køyring med feil lufttrykk og ved ankomst og avgang.
Miljøaspektet er CO2 -utslepp, forbruk av råmateriale og utslepp av mikroplast. Miljøpåverknaden er
auka utslepp til luft, jord og vatn. Selskapet har sentrale lokasjonar og avtale om oppstillingsplassar
som skal minimere bruk av posisjonskøyring. Det er fokus på å planlegge rutetidene godt, slik at
sjåføren har god tid. Det er fokus på opplæring i køyrestil, for å reduser drivstofforbruk, samt
kundeklager og stress for sjåfør. Sjåførar som har høg andel tomgangskøyring blir tatt inn til samtalar.
I forhold til skade og dekkslitasje er det etablert gode rutinar for vedlikehald. Vi køyrer med
regummierte dekk og har dagleg kontroll av hjul. Vi fokuserer på god kundebehandling, for å få
reisande til å velgje kollektiv i staden for å ta eigen bil, og vi har fokus på å redusere skade for å
redusere forbruk av råmateriale.

Etter endt tur

Aktivitetar som bidrar til miljøpåverknad etter endt tur er vask, påfyll av drivstoff og bruk av straum.
Miljøaspekt er utslepp av kjemikalie og miljøskadeleg stoff, forbruk av vatn, energi og naturressursar.
Miljøpåverknaden er utslepp til vant og jord. For å redusere miljøpåverknaden vår har vi fokus på
reinhald, ved å spyle køyretøyet før vask, benytte sommar og vinterprogram, samt avgrense utvendig
vask til det nødvendige. Vi har etablert rutiner for bruk av vaskemiddel, vi set krav til våre
leverandørar og har fokus på svanemerka vaskemiddel og fjerning av miljøskadelege produkt. Vi har
beredskapsplan og absorbent i vaskehallane våre for å begrense miljøskade ved evt. ulykke med
utslepp. Ved tanking av våre køyretøy har vi fokus på å ikkje overfylle dieseltanken.

Vedlikehald/service

Vi har gode rutinar for vedlikehald og service. Miljøaspektet er forbruk av råvare og
miljøpåverknaden er auka utslepp til luft.

Avhending

Ved avhending av våre køyretøy er miljøaspektet auka råvareforbruk og auka avfall.
Miljøpåverknaden er auka utslepp til luft, jord og vatn. For å avgrense vår miljøpåverknad gjer vi ei
bevisst vurdering av den som kjøper, vi gjer også ei bevisst vurdering om lastebilen skal gjenvinnast
eller gjenbrukas, og leverer køyretøy for gjenvinning til Norsk gjenvinning.

Selskapet sin policy
Transferd skal ivareta sine plikter til å respektere menneske, samfunn, miljø og klima. Dette er
beskrive i vår berekraftspolitikk, våre retningslinjer for etisk handel med leverandørar og vår interne

retningslinje for aktsomhetsvurdering.

Transferd skal bidra til et berekraftig transportsystem. Vår klimavisjon «Klimanøytral landtransport»
støtter opp under FNs berekraftsmål, der vårt fokus ligg på mål nr. 3 «God helse og livskvalitet», nr.
11 «Berekraftige byar og lokalsamfunn», nr. 14 «Livet i havet», nr. 15 «Livet på land» og nr. 17
«Samarbeid for å nå måla».

Transferd skal utføre årleg aktsomhetsvurdering i tråd med OECD sine retningslinjer for å sikre
anstendig arbeidsforhold og grunnleggande menneskerettigheiter i vår verksemd og
leverandørkjede.

Organisering av arbeid
Transferd har ein kvalitetsansvarleg som har ansvaret for arbeidet med aktsomhetsvurderinga.
Kvalitetsansvarleg jobbar i samarbeid leiargruppene med dotterselskapa.

Arbeidet med aktsomheitsvurdering er forankra i styre og leiinga gjennom policy og
styringsdokument.

Retningslinjer og rutinar

I eiga verksemd ivaretar vi arbeidstakar sine rettigheitar gjennom vårt HMS-arbeid og
samsvarsvurdering ihht lovar og reglar.

Vi har utarbeida ein adferdskodeks (Supplier code og conduct) for våre leverandørar, for formidle
våre grunnleggande etiske og forretningsmessige leverandørkrav.

Vi har oppretta eit system for mottak av henvendelsar knytt til openheitslova, der henvendindingar
blir mottatt via e-post til openheit@firda-billag.no.

Rutine for gjennomføring av aktsomhetsvurderinger

Kartlegge risiko
Transferd har forplikta seg til å kartlegge risiko for negative konsekvensar på grunnleggande
menneskerettigheiter og anstendig arbeidsforhold i vår verksemd og leverandørkjede. Vi har gjort ei
overordna analyse der vi har kartlagt alle områder av verksemda, alle operasjonar og
forretningsforbindingar, herunder leverandørkjeden, der det mest sannsynleg er risiko og der den er
høgast.

Rutine for å gjennomføre regelmessige risikoanalysar

a) Identifisere og prioritere
Transferd gjennomfører årlege risikovurderingar knytt til ESG og HMSK. I 2022 gjennomførte vi vår
første risikovurdering knytt til brot på anstendige arbeidsforhold og grunnleggande
menneskerettigheiter. Vi har i vår vurdering satt opp en oversikt over leverandørkjeden og sortert
våre leverandørar etter type teneste, land og om det er ein direkte eller tredjeparts leverandør. Vi
har innhenta informasjon i samarbeid med våre eigarar, samarbeidspartnarar i bransjen og gjennom
leverandørkjeden. Videre har vi vurdert sosiale forhold for kvart segment, kva som kan være
framtredande spørsmål om menneskerettigheitar, risikonivået og vår prioritet.

Framtredende menneskerettighetsspørsmål

Barnearbeid
Tvangsarbeid
Arbeidsmiljø og sikkerheit
Samfunnets helse og sikkerheit
Personvern
Diskriminering på arbeidsplassen
Tilgang til rettsmiddel
Fridom til kulturell identitet og betydning
Arbeidstid, lønn og ytingar
Sikkerheitspraksis
Organisasjonsfridom, kollektive forhandlingar og ytringsfridom
Grunnerverv

b) Redusere risiko for bort på menneskerettigheitar i eiga verksemd, og i heile leverandørkjeden

I Transferd supplier code of conduct setter vi krav til våre leverandørar.

I 2023 har Transferd gjennomført risikovurderingar på overordna nivå av leverandørkjeden for
køyretøy, drivstoff, dekk, arbeidsklær og IKT. Vi samarbeider med våre eigarar og har så langt ikkje
avdekka brot i våre leverandørkjedar.

Vi vil i vårt vidare arbeid utarbeide eigne spørreskjema for leverandøroppfølging, og samarbeide med
eigarar og samarbeidspartnarar om et felles system for leverandøroppfølging.

